
Pou Piblikasyon Imedyat: 11 septanm 2012 

GOUVÈNÈ CUOMO AK NY STATE MUSEUM DEVWALE EKSPOZISYON 9/11 NAN KAPITÒL ETA A 

 
Jodi a, Gouvènè Andrew M. Cuomo ak New York State Museum te devwale yon ekspozisyon kòm 
rekonesans onzyèm anivèsè atak teworis 11 septanm 2001. Ekspozisyon an ap fèt nan War Room ki nan 
Kapitòl Eta a ant dat 11 septanm ak mitan mwa oktòb, epi l ap louvri pou piblik la lendi jiska vandredi ant 
7:00 AM ak 7:00 PM. 
 
Ekspozisyon an ap prezante objè antik nan New York State Museum, epi l ap bay lonè pou viktim 11 
septanm yo, ak pou pakèt ewo ki te ede nan efò netwayaj ak sekou. Ekspozisyon pèmanan Eta New York 
pou selebre 11 Septanm – “World Trade Center: Sekou, Redrèsman, Repons” – rete nan ekspozisyon an 
nan New York State Museum.  
 
Gouvènè Cuomo di konsa, “Kominote ki toupatou nan New York, nasyon nou an, ak tout lemonn te santi 
konsekans atak teworis 11 septanm yo. Ane sa a, nan dat onzyèm anivèsè a, nou sonje anpil milye viktim 
inosan yo, epitou nou bay lonè pou gwo kantite ewo ki te reponn nan jou a ak nan mwa ki te vini apre yo. 
Ekspozisyon sa a ap sèvi kòm yon fason pou edike Nouyòkè yo ak moun k ap vizite eta nou an konsènan 
trajedi ki te fèt nan dat 11 septanm nan, epitou l ap sonje nou chak sou odas ak kouraj premye sekouris 
nou yo. Mwen di State Museum mèsi pou travay li nan kreye ekspozisyon enpòtan sa a.” 
 
Men kèk nan objè antik k ap nan ekspozisyon an:  

• Drapo Ameriken yo te jwenn nan espas la 
• Pòt Veyikil 6 ki gen Motè FDNY   
• Aliminyòm Fasad WTC 
• Asye nan eskalye ki te nan bilding wo yo  
• Plak asansè yo te jwenn nan espas la 
• Awozwa yo te jwenn nan espas la 
• Ti mòso avyon  
• Djakèt nan Biwo Taks ak Finans Eta New York nan World Trade Center 
• Badj nan Biwo Taks ak Finans Eta New York nan World Trade Center  

Istwa ki kache dèyè tout objè antik yo fè pati nan ekspozisyon an, epi yon kwonoloji konplè evènman 11 
septanm yo la tou.  

Manm Komisyon Edikasyon Eta a, John B. King Jr., di konsa, “Ekspozisyon sa a se yon rapèl sa nou pa 
dwe janm bliye. Nou pa dwe janm bliye atak terib nan dat 11 septanm lan, epi nou pa dwe janm bliye 
gwo kouraj anpil gason ak fanm brav yo te montre nan jou sa a. Ekspozisyon sa a se temwayaj fòs ak valè 
premye sekouris nou yo ak anpil lòt Nouyòkè ki te reponn nan atak terib yo. Depatman Edikasyon Eta a 
ak State Museum fyè pou asosye avèk Gouvènè Cuomo pou mete ekspozisyon sa a nan kapitòl eta a.”  
 
Avèk plis pase 2,000 objè, Mize Eta New York se pi gran depo objè peyi a yo te jwenn nan espas World 
Trade Center apre 11 septanm 2001. Nan kèk semèn apre atak yo, ekip Mize Eta a te note operasyon yo 
nan espas WTC, epi annapre yo te pase yon pakèt èdtan nan Operasyon Rekiperasyon WTC nan Fresh 
Kills, kote yo te enspekte tout materyèl yo. Nan 10 mwa ki te vini apre atak yo, FBI ak NYPD te jwenn plis 
pase 50,000 pyès byen pèsonèl moun. Mize a te note tou operasyon Fresh Kills avèk anpil santèn foto, 
entèvyou, ak film.  
 
FBI ak NYPD te transfere tout objè yo nan Mize a apre yo te deziyen sa ki pa enpòtan pou sèn krim nan 
kòm swa ni prèv kriminèl ni byen pèsonèl. Atik yo gen ladan objè, pyès bilding, objè regilye, ak lòt objè ki 
nan espas la. Si yo ye ka idantifye yon objè yon moun te posede, Mize Eta a pa t pran objè a nan Fresh 
Kills. FDNY te remèt alekri yon veyikil tankou yon kamyon FDNY. Ajans espesifik la te fè sa sou fòm yon 
don. FBI te transfere nan Mize Eta a karant-nèf (49) mòso nan de (2) avyon ki te tonbe sou gwo bilding 
wo yo. Mòso sa yo te gen ladan fizlaj, pati andedan ak pyès motè. 

